
Mintz batez inguratuta dauden besikula txiki hauek zelula barneko liseriketa burutzen duten hidrolasa entzimak biltzen dituzte. 


Eukarioto guztietan daude eta bi mota desberdindu daitezke, beraien egoera funtzionalaren arabera: lisosoma primarioak eta sekundarioak. Primarioak degradazio-fenomenoetan parte hartzen hasi ez direnak dira, eta Golgi-ren aparatuan eratzen dira. Endozitosi-partikulak edo liseritu beharreko zitoplasma-zatiak biltzen dituzten fagozitosi-bakuoloek lisosoma primarioekin bat egiten dutenean, lisosoma sekundarioak eratzen dira. 

